
SIRIRI KAARETA PAULO

NIMENUKA'PI
TITO PIA

Siriri kaareta menuka'pi Pauloya Tito pia.
Tito wani'pi Judeu pe pra moropai Paulo
waniyakon pe awani'pl.  Miikiri Tito nimi'pi
Pauloya Creta kirl po, miarironkon innape Jesus
kunenan yenupato'peiya moropai mori pe to'
ko'manni'to'peiya. ~ Mirirl ye'nen siriri kaareta
wenai Pauloya yeurima'pi, 1I' kai'ma mori pe
aako'manto' e'pai awani. Mirirl warantl morl
iteseru era'ma tluya'nikon wenai, innape Jesus
ku'to'pe tiaronkon niri.

Pauloya Imenuka Tito pt'

1 Uuri Pauloya siriri kaareta menuka siriri.
Paapa poitirli pe wani, moropai Jesus Cristo
naiponti'pi pe wani. Uyarima'piiya Paapa
nimo'ka'san pia innape Jesus ku'to'pe to'ya, Paapa
maimu yairon epu'to’pe to'ya moropai imaimu
yawiri to' ko'manto'pe uyarima'pliya.

2 Miriri ton pe uyarima'piiya. Maasa pra in-
nape ikupi wenai enen ko'manni kupi ye'nen
ipatikarl. Miririepu'ti pi' man maasa prapena pata
ekonekasa' pra tiise Paapaya ta'pi: —To' ko'mami
pe man 1pat1kar1 enen uupia —tapnya Paapa
miikirl seru'ye' pepin. Mirirl ye'nen inimiki pi'
ko'manni.

3 Miriri itekare anekareme'pai Paapa enasa'’ ya,
ekaremeki me'po'piiya. Miriri itekare ekareme'se
uyarima'pi miikiri Paapa, upiika'tinenkonya.

4 Sirirl kaareta yarimauya sirirl aapia, Tito.
Amirl wanil unmu pe pu'kuru maasa pra innape
Jesus ku'sa'ya ikupi'piuya waranti.

Apona epirema sirirl. Paapa pi' esatiuya: —
Miikiri Tito era'maki mori pe, tiiwanmira awe'to'pe,
moropai tami'nawiron mori pe awe'to' ke irepaki.
Mirirl waranti tauya Uyunkon Paapa pi', moropai
Jesus Cristo upiika'tinenkon pi'.

Tito Esenyaka'mato’ Creta Wono Po

5 Amirl pokonpe wani yai, esenyakama'pi
tilse areti'kauya pra wani'pl. Mirirl ye'nen amiri
nimi'piuya Creta po yareti'kapa. Miriri yai ta'piuya
apl: —Innape Jesus ku'nmenan era'manen pe
warayo'kon mo'kaki pata kaisari Creta wono
po —ta'piuya. Mirirl yenen manni'’kan mori pe
iteseru tiwe'sanon ta'piuya yawirl to' mo'kaki.

6Innape Jesus ku'nenan era'manen e'pai awani
mori pe ipl' ani' eseurima namai imakui'pi pe
iwinikii. Tiwin tino'pl kenan e'pai awani, in-
mukuyami' e'pai awani innape Jesus ku'nenan
pe. Moropai ani'ya “imakui'pi ku'nenan miikiri
munkiyami', taa eserike pra awani. Tiyun, tisan
maimu yawironkon pe e'pai to' wani, imakui'pi pe
ani' eseurima namai to' pi'.

7 Paapa esenyaka'mato' pi' miikiri wani. Mirirl
ye'nen mori pe iteseru e'pai awani, ipi' tiaronkon
eseurima namai imakui'pi pe. Mii pe pra e'pai
awani, sokoro' pe pra e'pai awani, teetinsen pe pra
e'pai awani. Eekore'ma pra e'pai awani, temanne



Tito 1:8 iii Tito 1:12

ton yu'se tiwani ye'nen tiaronkon yenku'tiiya e'pai
pra awani.

8 Tiise mori pe pemonkonyami' teerepansenon
tlipia yapisiiya e'pai awani, mori Paapa yeseru
erama tluya pl' taatausinpasen pe e'pai awani,
imakui'pl erama tiuya pil' pra. Moril pe
awe'panama e'pai awani imakui'pl kupi tiuya
namai. Tonpayami' winikii imakui'pi kupliya
pra e'pai awani tlise itu'se Paapa e'to’ yawiri
aako'mami e'pai awanl.

9Innape yairon esenupanto’ kupiiya e'pai awani
merunti ke teesenupa'pi yawiri. Mirirl waranti
tiaronkon meruntitannipiiya yairon esenupanto’
yenupa tiuya wenai. Moropai Paapa maimu
yu'sankon pepin yako'menkaiya e'pai awani, yairi
prato'e'to’ pi'.

10 Maasa pra tu'ke pemonkonyami' anf'
anetapai'nikon pepin se' tapairi to' eseurimapiti,
tiaronkon yenku'tl to'ya. Arinike to' man,
Judeuyami' yeseru yawiri tiwe'sanon kore'ta.

11 Inkamoro tiaronkon yenupa'pi, to' ko'mami
yairl pra. Tiaronkon yewi'kon tawonkon yenku'ti
to'ya tami'nawiri. To' yenupa to'ya tiniru yapi'to'pe
to'ya tiaronkon tenku'tii. Miriri wenai tu'ke ton-
pakon atarima emapu'ti to'ya Jesus piapai. Miriri
ye'nen to' pi' taa me'poya e'pai awani, mirirl kupi
to'ya namai ini'ri.

12 Maasa pra tiwinan to' yonpa ipikku
teeseurimasen nuri'tlya ta'pi: —Creta ponkon
seru'ye'kon, o'ma'’kon warainokon, enyane'kon,
entamo'kapai neken to' wani kure'ne,
teesenyaka'mai pra —ta'pliya.

13 Iseruku pepin miriri. ~ Miriri ye'nen to'
yako'menkaki merunti ke, innape Jesus ku'to'pe
to'ya yairi.

14To' yako'menkaki tipantonikon tipiinamai pra to'
e'to'pe, Paapa maimu yu'san pepin nekaremeki'pl
tipiinamai pra to' e'to'pe.

15 Maasa pra mori pe ani' yewan wani ya, mori
pe aako'manto’ wani tami'nawirl. Tiise nura pe ani'
yewan wani ya, moropai innape Paapa kupiiya
pra awani ya, tami'nawiri aako'manto’ wani niri
nura pe. Nura pe miikiri esenumenkato' wani
ye'nen tami'nawiron era'maiya nura pe.

16 “Paapa epu'nenan anna”, taapiti to'ya
teuren.  Tiise imakui'pl to' nikupi'pi wenai,
tami'nawironkonya epu'ti, Paapa epu'ti to'ya pepin.
Tewanmakon pe Paapa nikupi kupi to'ya, Paapa
maimu yuuku to'ya pepin. Miriri ye'nen tiwin kin
mori kupi to'ya pepin.

2

Yairon Esenupanto’

1 Tiise amiri Tito, pemonkonyami' yenupaki ya-
iron esenupanto’' pi'.

2 A'yeke'tonon panamaki teetinsen pe to' wani
namai, tepu'se to' e'to'pe, tipona'nikon tui'sen kupi
to'ya namai. To' panamaki to' pi' tiaronkon
eseurima namai imakui'pi pe. Tiise mori pe to'
yeseru e'to'pe to' panamaki, innape Jesus ku'to'pe
to'ya, tiaronkon sa'namato'pe to'ya to' panamaki.
Miriri wenai tipona'nikon tui'sen yapitani'to'pe to'ya
to' panamaki.

3 Miriri waranti no'santonon panamaki, mori
pe to' ko'manto'pe Paapa nama pi'. Imakui'pi
pe to' eseurima namai tiaronkon pi', kuremne
mai' enirl to'ya namai. Miriri waranti to' pana-
maki tiaronkon wiri'sanyami' maasaronkon panpi'
yenupato'pe to'ya, mori pi' to' panamaki.

4 Mirirlya wiri'sanyaml' maasaronkon panpi'
yenupato'pe to'ya, tinyokon samamato'pe to'ya,
moropai tinmukukon sa'namato'pe to'ya, to'
panamaki. Tiiwariri'nikon to' eti'ninmato'pe,
teserukon tepu'se to' ko'manto'pe, to' panamaki.

5 Tinyokon pi' neken to' atausinpato'pe tiaron
pi' pra, tewi'kon ta to' esenyaka'mato'pe miriri
poro tuutii pra, mori pe eranmira to' ko'manto'pe,
tinyokon maimu yawirl to' ko'manto'pe. Miriri
waranti to' ko'manto’'pe, imakui'pi pe tiaronkon
eseurima namai Paapa maimu winikii, to' pana-
maki.

6 Miriri waranti warayo'kon, maasaronkon
nirl panamaki tiiwariri'nikon to' eti'ninmato'pe
teserukon tepu'se.

7 Amiri nirl tami'nawiri yairon kupi pi'
ako'manki, tiaronkonya ayera'mato'pe moropai
ankupi'pi waranti iku'to'pe to'ya. Tepu'se to'
panamaki seru'ye' pra.

8 Yairi to' yeurimaki, “Iseruku miriri”, taa to'ya
namai. Api', “Yairon pepin miriri”, taa to'ya namai.
Yairon pe eeseurima ya, inkamoro ayeyatonon
eppepi eserike awani, maasa pra api' to' eseurima
eserike pra awani imakui'pi pe.

9 Moropai tikaraiwarikon poitiritonon pe
tiwe'sanon panamaki. Tikaraiwarikon maimu yawiri

to' e'to'pe, tami'nawirl itu'se awe'to’ yawiri to'
e'to'pe imaimu tiyu'pi'se to' wani namai.

10 To' panamaki tikaraiwarlkon yemanne
yamarunpa to'yva namai, tiise mori pe
tikaraiwarikon yemanne ko'manni'to'pe to'ya.
Mirirl wenai to' nikupi era'ma tami'nawironkonya
mori pe. Miriri ye'nen Paapa, upiika'tinenkon p1'
yenupanto' eta to'ya nirl mori pe.

11 Miriri waranti innape Jesus ku'nenan
ko'mami e'pai awani maasa pra tami'nawironkon
pemonkonyami' anpiika'tipai tiwanl pi' Paapa
esekaremeki'pi. Jesus Cristo yarimasai'ya wenai,
epu'ti I' kai'ma uuri'nikon sa'nama'pliya, moropai
uuri'nikon piika'tl'pliya.

12 Mirirl ye'nen imakui'pi unkupikon
rumakapai'nikon man. Imakui'pl anku'pai pra
e'nipai'nikon man. Tiise mori pe ko'mannipai'nikon
tiwe'panamai, imakui'pi kupi'nikon namai. Yairi
Paapa maimu yawirl ko'mannipai'nikon man.

13 Miriri waranti iku'pai'nikon, uuri'nikon
ko'mami tanne Jesus iipl nimiki pi', manni' Jesus
unapurikon, kure'nan upiika'tinenkon.

14 Tiiwarirl aasa'manta'pl uuri'nikon ye'mapa
kai'ma tami'nawiron imakui'pi kore'tapai, mo-
ropai mori pe uuri'nikon ronapa timiri ton pe
e'nito'pe, mori ku'to'pe taatausinpai.

15 Miriri unekaremeki'pi ke to' yenupaki.
Tami'nawironkon =~ pemonkonyami' yeurimaki
merunti ke. To' yako'menkaki, to' panamaki,
to' yenupanen pe e'ki, amiri tipiinamai pra to'
ko'mami namai.

3

Innape Jesus Ku'nenan Yeseru Ton

1 Innape Jesus ku'nenan yenpenatani'ki,
tesa'’kon pe tiwe'sen manni' ipikku pe tiwe'sen
maimu yawirl to' e'to'pe mori anku'pai to' e'to'pe
inkamoro tesa'kon ton pe.

2 To' yenpenatani'ki imakui'pi pe to' eseurima
namai, tiaronkon yarakkiri, to' esiyu'piti namai,
sokoro' pe to' wani namai, eranmira to' e'to'pe,
mori pe to' e'to'pe tiaronkon pokonpe to' yenpe-
natani'kil.

3 Pena innape Jesus kupi rawiri pakko
pe uuri'nikon wani'pi, ani' anetapai pra
e'ni'pi. Esenku'tinsa’ wani'pl, imakui'pl pf'
esekanunkani'pi, uwakirikon pe imakui'pl
kupi'pl uuri'nikonya. Tiaronkon uyonpakon
mu'tunpa’pl. To' yemanne yu'se e'ni wenai
kinmuwani'pl. Tiaronkon wani'pi uyewanmakon
pe ipira moropai uuri'nikon kupi'pi tiaronkonya
nirl tewanmakon pe.

4 Tilse mirirl ye'’ka pe e'ni tanne, Paapaya
uplika'tinenkonya usa'nama'pikon.

5 Moropai upiika'tl'pliya'nikon,  imakui'pi
yapai umo'ka'piiya'nikon. Mori unkupi'pikon
wenai upiika'tiiya pra awani'pl. Tiise kure'ne
ti'noko'pi pe wuuri'nikon era'ma'pliya. Miriri
yenen uplika'ti'pliya'nikon. Mori Yekaton
Wanniya umakuyikon rona’pi moropai uuri'nikon
yenpo'pliya enenan pe e'nito'pe Paapa winikli.
Moropai amenan uyeserukon ton yeka'ma'pliya
mori pe ko'mannito'pe.

6 Miikirl Mori Yekaton Wanni yarima'pi Paapaya
uplika'tito'peiya'nikon, Jesus Cristo upiika'tinenkon
nikupl'pi wenai.

7 Mori pe tiwani ye'nen, “Yairon pe awanikon
taripai”, taasa' Paapaya wani'pi upi'nikon, i' ri mori
kupi pra tiise. Miriri ta'pliya enen ko'mannito'pe
tiipia ipatikarl. Miriri nimiki pi' ko'manni.

8 Ayenku'tiuya pepin. Innape tauya siriri. Miriri
ye'nen mirirl unekaremeki'pi ke to' yenupaki
innape Jesus kumnenan pi, mori kupi pi' to'
ko'manto'pe. Maasa pra mirirl unekaremeki'pi
wani mori pe pu'’kuru. Moropai tami'nawironkon
piika'tliya.

9 Tiise teesiyu'pi'se pra ako'manki tiaronkon
yarakkiri, Moisés nurl'tiya yenupanto' pi', uta-
mokon ese'’kon ri'pl pi'. Maasa pra 1' pe pra
1 esiyu'pi'nito' wani. Miriri wani imakui'pi pe.
Miriri tiplinamai pra e'ki.

10 Esiyu'pi'nl emapu'tinen moro awani ya
akore'tanikon, miikiri yeurimaki. Moropai
amaimu yuukuiya pra awani ya, ini'ri yeurimaki.
Mirirl tipo, yuukuiya pra aako'mami ya, tiwl nisi.
Ini'rl miikirl yarakkiri kasarii.

11 Maasa pra imakui'pi ku'nen miikirl. Paapa
maimu plinamaiya pepin. Imakui'pl inkupi'pl we-
nai eesepu'tl.

Tiwinano'pi Pe Tito Panamaiya
12 Aapia Artemas ou Tiquico yarimasau'ya yai,
mattli NicOpolis po eseponito'pe. Maasa pra miari
Nicopolis po kono' aniwa'kapai wai.
13 Pemonkonyami' ton pe teeseurimasen Zenas
moropai Apolo piika'tiki. To' ataponka ko'mannipi.

Miriri ye'neni' yu'se to' wani ya, itiikj, i' ton pra to'
wani namai.

14 Uyonpakon innape Jesus ku'nenanya mori
kupi e'pai awani. Tiwe'taruma'tisanon plika'ti to'ya
e'pai awani. Miriri kupi tiuya'nikon pi' to' es-
enupa e'pai awani, mori pe tiaronkon piika'tito'pe
to'ya, moropai 1I' ton pra tiwanikon namai, to' es-
enyaka'ma e'pai awani, enya'ne pe pra.

15 Taripai tauya api'nikon. Tami'nawironkon uupi-
awonkon maimu man aapia. Anna maimu man
uyonpayami' innape Jesus ku'nenan pia, aapia-
wonkon pia. Anna sanamanenan inkamoro.

Moropai epirema siriri apona. Tauya Paapa pi"
—Tami'nawiri mori pe awe'to’ tiiki to' pia —tauya
Paapa p1'. Miriri neken.

